
				এই পৃষ্ঠাটোৰ বৈধকৰণ হৈছে
৪৬
বব্ৰুবাহ পৰ্ব্ব





যাৱদেকে খুড়া তুমি থাকিলা কুশলে।

যুধিষ্ঠিৰ কাৰ্যায় মই সাধিবো একলে॥

অশেষ মধুৰ বাণী অৰ্জ্জুনক বুলি।

নমস্কাৰ কৰি লৈলা চৰণৰ ধূলি॥২১৮







বৃষকেতুৰ সৈতে যুদ্ধ






বিচিত্ৰ পতাকা ধ্বজগোট সুৱৰ্ণৰ।

যাত্ৰা কৰি লৰি গৈলা কৰ্ণৰ কুমাৰ॥

সুৱৰ্ণ কৱচ গাৱে পিন্ধিলা সন্নাহ।

ডাক দিয়া বোলে অৰে শুনা বব্ৰুবাহ॥২১৯

পাণ্ডৱৰ বীৰগণ আছিলেক মানে।

মাৰি মাৰি নিলা সবে যমৰ কৰণে॥

কতো বন্দী কৰি নিলা আপোনাৰ পুৰী।

তোক মাৰি তাসম্বাক আনিবো উদ্ধাৰি॥২২০

হেন শুনি বব্ৰুবাহ গৈল আগবাঢ়ি।

বাহ্ৰপাট শৰ টোণহন্তে লৈলা কাঢ়ি॥

কৰ্ণমানে টানিয়া মাৰিলা বীৰবৰ।

বৃষকেতু বীৰৰ ভেদিলা কলেৱৰ॥২২১

হৃদয়ত পৰি শৰ পিঠিত বজাইল।

মূৰ্চ্ছা গৈয়া বৃষকেতু ভূমিত পৰিল॥

বাজ হুয়া সৰ্পগণ পাতালক গৈল।

নৃপতিৰ শৰ আসি সেহিমত ভৈল॥২২২

